
Pratahsmaranam

ப்ராத:ஸ்மரணம்

(மந்தா³க்ராந்தாவ்ரு’த்தம்)
ப்ராத: காலே ஸ்பு²ரதி மம தச்சா²ஶ்வதாநந்த³ரூபம்

ஸர்வேஷ்வேவம் ஸதி³தி ச ஸதா³ பா⁴ஸதே சித்ஸுக²ம் யத் ।
ஸுப்தௌ யத்ஸ்யாத்ஸகலவிரமேऽரூபமேவம் ஸ்வதோऽர்சி:
ஜாக்³ரத்ஸ்வப்நஸ்தி²திஷு மம தத்³பா⁴வமாத்ரைகரூபம் ॥ 1॥

ஸ்தோதும் ஸஜ்ஜா ஶ்ருதிரகத²யந்நேதி யச்சாதிவிஶ்வம்
நைவம் யஸ்மிந் க்வசித³பி ப⁴வேத்³பி⁴ந்நரூபஸ்ய பா⁴வ: ।

அத்³வைதத்வாத்ஸ க⁴ந இதி யத்³வாஸ ஏவம் ஹி கார்யே
பி⁴ந்நம் பா⁴தும் மந இதி ந தச்சிந்தநே ஶிஷ்யதேऽத்ர ॥ 2॥

ஸர்வம் யஜ்ஜம் ஸ்பு²டமபி ததா²லீயதேம்ऽதே ச யஸ்மிந்
ஸத்ஸம்ஸ்தே²ऽஸ்மிந் ஜக³தி ச ஸதா³ க்ரு’த்ஸ்நமேகம் ஸ்தி²தம் யத் ।

தஸ்மிந்நஷ்டம் மயி சிதி³தி யதா³ऽஸத்க²புஷ்பார்த²கல்பம்
த்³ரஷ்டும் நோமாம் க்வசித³ஹமித³ம் ஶிஷ்யதே த்³ரு’ஶ்யமீஷத் ॥ 3॥

ஶுத்³த⁴ம் ஶுத்³த⁴ஜலே ஜலம் மிலதி தந்நைவ வ்ரஜேத்³பி⁴ந்நதாம்
தத்³வந்மந்மிலிதம் ச விஶ்வமகி²லம் பி⁴ந்நம் ந மச்சித்³ரஸாத் ।

ஆநந்தை³கரஸஸ்வரூபமவிக்ரு’த்³ யந்நிர்விகாரோऽப்யஹம்
குத்ராகா³ந்நப⁴வேத்ஸ்பு²டம் ஹ்யஹமஹோऽநந்தே விகாராத்மகம் ॥ 4॥

யத்³வத்ஸ்யாத்தடிநீ ஸமுத்³ரமிலிதா தாதா³த்ம்யமேவம் க³தா
ஸைகத்வேந யதா³ஸ்தி²தா நிரவதா⁴வேகஸ்ததோऽப்³தி: ⁴ ஸ்வயம் ।

தத்³வச்சி²த்³ரஸபூ⁴ம்நி யந்மயி ஜக³ஜ்ஜீவாதி³கம் ஸங்க³தம்
ஏகத்வேந நிராவ்ரு’தோ நிரவதி: ⁴ ஸ்வஸ்மிந் ஸதை³கோऽஸ்ம்யஹம் ॥ 5॥

(வஸந்ததிலகவ்ரு’த்தம்)
அஸ்தக³தே ஸமுதி³தே ந கதா³ தரங்கே³
பி⁴ந்நம் ஜலம் ஜலநிதி: ⁴ ஸ்வயமேவ யத்³வத் ।

தத்³வஜ்ஜீவஸமாக³தஶ்சோத³யாஸ்தயோர்ய:

ஸோऽஹம் ஸதை³வ மம நாஸ்தி விபி⁴ந்நமீஷத் ॥ 6॥
(ஆர்யாஜாதி:)

யத்³வக்ஷாரஸமுத்³ரே மிலிதம் தல்லவணமேகதாம் யாதி ।
தத்³வந்மம சிதி ஸர்வம் மிலிதம் யதி³ ஜக³த³ஹம் ஸதை³கோऽஸ்மி ॥ 7॥
அக்³நிமுகே² யத்³தி³ஷ்டம் காஞ்சநமிஹ கடகநாம நோ த⁴த்தே ।
ததா² விவேகாவிஷ்ட: கில ந ஜக³ந்நாம பா³த⁴தே நூநம் ॥ 8॥
க்ஷீரே மிலதி யதை³வம் க்ஷீரம் தந்நைவ பி⁴ந்நதாம் யாதி ।
ஜீவேஶ விஶ்வபா⁴வம் மிலிதம் யந்மயி ச தந்ந மத்³பி⁴ந்நம் ॥ 9॥
ஸூர்யாதபே விஶுத்³த: ⁴ ஸ்ப²டிகநகோ³லஸத ஸுந்த³ரத்வேந ।
நிஜஸுக²ரூபே ஸ்வார்சிர்வ்ரு’ந்தி³தஶ்சிந்நகோ³த்ரஸுவிராஜே ॥ 10॥
ஸ்வாம்ரு’தஸுக²ஸிந்து⁴ரஹம் சித்³ரஸபூ⁴ம்ந்யேவ மயி மமைவாஹம் ।
மத்ஸ்பு²ரணேநைவ ஸதா³ஸ்பு²ரிதோ லீநோऽபி நாத்ர மத்³பி⁴ந்நம் ॥ 11॥
மயி மம ரமணாவஸரே மத்³விஷய:ஸஹஜாதகோ⁴ஷோ ய: ।
ப்³ரஹ்மைவாஹம் ஸ்வயமிதி யோऽயம் ஸ்ம்ரு’திருச்யதேऽத்ர மாயா ஸா ॥ 12॥
அஸ்யாம் ப்³ரஹ்மைவாஹம் ஜ்ஞாநம் யத்தஸ்ய நாம சேஶ இதி ।
க்ரமதோऽஸ்யாமஜ்ஞாநம் நாஹம் ப்³ரஹ்மாஸ்ய நாம ஜீவ இதி ॥ 13॥
மாயாऽவித்³யாப்⁴யாம் யே ப⁴வத:ஸ்ம்ரு’திவிஸ்ம்ரு’தீ ச ஶஶ்வங்கே³ ।
அநயோர்பா⁴வி ச யோऽஹம் ப்⁴ராந்தநாமநீ ப³தாஸ்ய ஜீவேஶௌ ॥ 14॥
ஸ்வரூபவிஸ்ம்ரு’த்யுதி³தம் தநுபா⁴வம் கத்²யதேऽத்ர ஜீவ இதி ।
ஸ்ம்ரு’திரஸ்மிந் ப்³ரஹ்மாஹம் ப⁴வதி ததா³ நாம தஸ்ய சேஶ இதி ॥ 15॥
ஸ்ம்ரு’திவிஸ்ம்ரு’திஜீவேஶாऽபா⁴ஸைர்மாயா கரோதி வைசித்ர்யம் ।
தேந கிலைவோபாதீ⁴ து:³க²ஸுகே² ப³த்³த⁴முக்தபா⁴வௌ ச ॥ 16॥
ஸத்காரணமஸ்ய ஹி யத்தத³ஹம் சிதி மயி விராஜமாநேऽஸ்மிந் ।
ப்³ரஹ்மாஹம் ய: ஶப்³தோ³ நிகி²லா பா⁴ஸஶ்ச பா⁴தி தேநைவ ॥ 17॥
உத³யௌ யதை²வ தஸ்மாஜ்ஜாதே கோ⁴ஷேऽபி நாஸ்தி தத்³பா⁴வம் ।
நாஸ்தி த்⁴ருவம் ததா² மயி பா⁴வம் ப்³ரஹ்மாஹமஸ்ய கோ⁴ஷஸ்ய ॥ 18॥
ஸூர்யாது³த்பந்நாவபி சாவரகாவபி ந ஶுக்லக்ரு’ஷ்ணௌ தௌ ।
மேகௌ⁴ நஸ்தஸ்தஸ்மிந் தத்³வந்மாயா ந மயி ததா²ऽவித்³யா ॥ 19॥

மித்²யா ம்ரு’க³ஜலபா⁴ஸே ஸூர்யோऽயம் ஸ்வார்சிஷைவ யத்³வத்ஸ்யாத் ।
பா⁴த்யஸ்தி ப்ரியதோऽயம் பா⁴ஸேऽஸ்மிந் சித்ஸுகோ²ऽஹமேவாஸ்மி ॥ 20॥
யத்³வத்ஸர்போ ரஜ்வாம் பா⁴த்யாபா⁴ஸோऽத்³வயேऽபி மயி தத்³வத் ।
ரஜ்ஜுர்யதா²ஹி ஶூந்யா ததா²ஸ்வமாத்ர:ஸதா³ऽந்யஶூந்யோऽஹம் ॥ 21॥
வந்த்⁴யாஸுதவத்ஸர்வம் நித்யநிவ்ரு’த்தம் கிலேஸ்த²மகி²லமித³ம் ।
பூர்ணாங்கே ஶூந்யம் ஸ்யாந்மிலிதம் யதி³ தேந தஸ்ய கா ஹாநி:॥ 22॥
கஶ்சித்³விகார ஏவம் ஸவிஶேஷத்வேந நாஸ்திமேऽத்ர கதா³ ।
நிர்விஶேஷ ஏவாஹம் ஸ்வபா⁴வதோऽத:ஸதா³ऽவிகார்யசல:॥ 23॥
ய: படே²த்ப்ராதருத்தா²ய ப்ராத:ஸ்மரணமுத்தமம் ।
விதூ⁴ய நிகி²லாஜ்ஞாநம் ப்³ரஹ்மைவ ஸ க்ரு’தீ ப⁴வேத் ॥ 24॥
இதி ஶ்ரீமத் பரமஹம்ஸபரிவ்ராஜகாசார்ய ஸத்³கு³ரு ப⁴க³வாந்
ஶ்ரீத⁴ரஸ்வாமீமஹாராஜவிரசிதம் ப்ராத:ஸ்மரணம் ஸம்பூர்ணம் ।
ரசநாஸ்தா²நம், மங்க³ளூரு -ஶ்ரீத³த்தஜயந்தி ஸம்வத்ஸர: - 1944

